
বুঝান খণ্ড
১২৭




গুরুদেবের চরনে মএনা প্রনাম জানাইল॥

জত মোনে সভার নোক বলে পরিখ হইল জয়।

অদুনা পদুনা কয় এও পরিক্খা নয়॥১১১০

আর কিছু পরিখ আছে তাক দিবার হয়॥

নৌকা পরিক্খা দিলেন তোমার মায়ের বরাবর।

তুল পরিক্খা নিয়া রাজা ছাড় বাড়ি ঘর॥

ক্যামন তুল পরিক্খা দিব মাএর বরাবর।

তার সংবাদ বল আমার বরাবর॥১১১৫

এক জোড়া নিত্তি তুমি আইস ধরিয়া।

ক্যামন আছে সতের সতি মাও ন্যাও পরিক্খিয়া॥

সভাএ থাকিয়া রাজার হরসিত মন।

দয়ার ভাই খেতুআ বলি ডাকে ঘনে ঘন॥

ডাক মধ্যে খেতু ছোড়া দিলে দরশন॥১১২০

ডাইনে প্রনাম করি বামে খাড়া হইল।

জোড় হস্ত করিয়া কথা বলিতে নাগিল॥

ওরে খেতুআ—

কিবা কর ভাই খেতুআ নিছন্তে বসিয়া।

বাপকালিয়া রুপার নিত্তি জোগাও আনিয়া॥[১]১১২৫







	↑ পাঠান্তর:—



এই বাদে ডাকিলাম ভাই তোর বরাবর।

তুল পরিক্খা নিয়া আমি ছাড়ি বাড়ি ঘর॥

এক জোড়া নিত্তি জোগাও আনিয়া।

তুল পরিক্খা নিয়া জাব সন্ন্যাস হইয়া॥

জখন খেতু ছোড়া এ কথা শুনিল।

বানিয়ার মহল নাগি গমন করিল॥

বানিয়া বানিয়া বলি তুলি ছাড়ে রাও।

ঘরে ছিল বানিয়া বাহিরে দিল পাও॥

জখন বানিয়া খেতুক দেখিল।



বসিবার দিল খেতুক দিব্ব সিঙ্গাসন।

